
JOURNAL OF INNOVATIONS IN SCIENTIFIC AND EDUCATIONAL RESEARCH 

VOLUME6 ISSUE-9 (30- September) 

45 

 

PSIXOLOGIK TESTLARNI   MAHALLIY MUHITGA MOSLASHTIRISHDA 

DASTURIY TA’MINOTDAN FOYDALANISH IMKONIYATLARI 

 

G‘ulomqodirov E.A 

Toshkent davlat texnika universiteti Qo‘qon filiali o‘qituvchi 

eldorjongulomqodirov@gmail.com 

 

So‘nggi  yillarda psixolog tadqiqotchilar faoliyatida tub o‘zgarishlari yuz berdi. 

Zamonaviy komputer texnologiyalari shaxsni diagnostika qilish, psixologik tadqiqot 

natijalarini hisoblashda keng qo‘llanila boshlandi. Psixologik tadqiqotlarda komputer 

texnologiyalaridan foydalanish uchun SPSS kabi maxsus statistik dasturlar, shaxs 

xususiyatlarini tashxis qilish uchun dasturiy ta’minot va internet saytlari yaratildi. 

Ammo psixologik testlarni mahalliy muhitga moslashtirish jarayonini soddalashtirish 

uchun maxsus dasturiy ta’minotlar yo‘q edi. An’anaviy “qog‘oz va qalam” usulidan 

foydalanish tadqiqotchilar uchun sezilarli qiyinchiliklar tug‘diradi. Zamonaviy 

komputer texnologiyalaridan foydalanish  esa sifatli va tezkor natijalarini olishga 

yordam beradi. Testlarning optimallik ko‘rsatkichi hisoblangan diskriminatsiya 

koeffitsiyenti, diskriminatsiya indeksi  va murakkablik indeksini dasturiy ta’minot 

yordamida hisoblash psixologik testlarni moslashtirish jarayonini  soddalashtirib, 

psixologik tadqiqotlarni yangi bosqichga olib chiqadi. Psixologik testlardan ishonchli 

natijalar olishda ularning optimallik ko‘rsatkichi muhum ahamiyat kasb etadi. MMPI 

mini-mult shaklini mahalliy muhitga moslashtirish jarayonida dasturiy ta’minotdan 

foydalanish imkoniyatlari o‘rganildi. 

Psixologik testlarning optimalligini aniqlashni avtomatlashtirish uchun 

O‘zbekiston Milliy univetrsiteti “Umumiy psixologiya” kafedrasi professor o‘qituvchisi 

A.Rasulov va “Umumiy psixologiya” kafedrasi magistranti Sh.Mamajonovalar 

hamkorlikda “Infinity” dasturini ishlab chiqishdi. Dastur murakkablik indeksi, 

diskriminatsiya koeffitsiyenti va diskrimitasiya indeksi, ishonchlilik va validlilik, 

reprezentativlik ko‘rsatkichlarini aniqlashga yordam beradi. Quyida MMPI mini mult 

shaklining dastur asosida aniqlangan optimallik ko‘rsatkichlari va ularning tahlili 

haqida so‘z boradi. 

Shaxs soʻrovnomalarini optimalligini oshirish bir necha testologik tadbirlarni oʻz 

ichiga olib, testning baholash shkalalaridan kelib chiqib amalga oshiriladi. 

Qisqartirilgan koʻp omilli shaxs soʻrovnomasi toʻgʻri va notoʻgʻri mulohazalardan iborat 

boʻlib, bu sinaluvchilarning javoblarini farqlashni talab qiladi. 

Diskriminatsiya koeffitsiyenti statistik oʻlchov hisoblanib, psixologik testlarda 

yuqori va past natijaga erishgan sinaluvchilarning qanchalik farqlay olishini baholash 

uchun qoʻllaniladi. Bu test savoli aniqlaydigan xususiyat yoki qobiliyatning yuqori 

darajasiga ega boʻlgan sinaluvchilar va past darajali shaxslarni qanchalik farqlay 

olishining oʻlchovidir. Psixometrikada diskriminatsiya koeffitsiyenti muhum oʻrin 

tutib, u test savollarining sifatini va testing umumiy sifatini koʻrsatib beradi. 

Diskriminatsiyaning yuqori koeffitsiyenti test savoli yuqori va past koʻrsatkichlarni 

farqlashda samarali ekanligini koʻrsatadi[1]. Testlarning ma’lum muhit uchun 

moslashtirilgan variantini ishlab chiqishda diskriminatsiya koeffitsiyentidan 

foydalanilib, u yordamida shaxs xususiyatlari va qobiliyatlarini  samaraliroq oʻlchash 

mumkin. Biz oʻtkazgan tadqiqot natijalariga koʻra diskriminatsiya koeffitsiyenti 

boʻyicha OPTIMAL emas deb topilgan savollar quyidagilar boʻldi: 1, 2, 3, 28, 37, 41, 42, 

45, 71. Tadqiqot natijalar psixologik testlarning optimalligini tekshirishga qaratilgan 

“Infinity” dasturi yordamida olindi. 

1.1-jadval. 

Qisqartirilgan koʻp omilli shaxs soʻrovnomasining optimalligini tekshirish 

Diskriminatsiya indeksi diskriminatsiya koeffitsiyentiga oʻxshaydi, farqi u test 

savollariga noʻgʻri javob bergan past ball toʻplaga sinaluvchilar ulushini  toʻgʻri javob 

bergan yuqori ball olganlar ulushidan ayirish yoʻli bilan hisoblanadi. Test elementining 

diskriminatsiya indeksi kontrastli guruh metodikasi yordamida hisoblanadi. Bu holda 

metodikani qoʻllashning zaruriy sharti baholash mezoniga koʻra me’yorga yaqin 

taqsimotning mavjudligi hisoblanadi. Diskriminatsiya indeksi muammoni “yuqori 

samarali” va “past mahsuldor” guruhlardan toʻgʻri hal qilgan odamlarning nisbati 

oʻrtasidagi farq sifatida hisoblanadi va D bilan belgilanadi. Diskriminatsiyaning yuqori 

indeksi ushbu savol yuqori va past ball toʻplaganlarni samarali ajrata olishini 

koʻrsatadi, past diskriminatsiya indeksi esa yuqori va past ball toʻplaganlarni samarali 

ajrata olmasligini koʻrsatadi. Diskriminatsiya indeksining ta’siri shundaki, u yuqori va 

past ball olganlarni farqlashda qaysi  savollar samarali ekanligini aniqlashga imkon 

beradi va yomon bajarilgan topshiriqlarni aniqlashga va umumiy test sifatini 

yaxshilashga yordam beradi. Diskriminatsiya indeksining  oʻrtacha koʻrsatkichi 0.3-0.7 

gacha boʻlgan oraliqni tashkil etib, test kontekstiga qarab farqlanishi  mumkin[2]. 

Testolog mutaxassislar test savollarini tuzishda uning murakkabligini ta’minlashga 

alohida e’tibor berishadi. Diskriminatsiya indeksi va koeffitsienti bizga savollarning 

biror xususiyat va qobiliyatni qanchalik darajada samarali aniqlab berishini koʻrsatadi. 

Ammo diskriminatsiya ineksinini sharhlashda savol qay darajada test shkalasi va 

uning mazmuniga mos ekanligiga e’tibor qaratish kerak. Tadqiqot natijalariga koʻra 

diskriminatsiya indeksi boʻyicha OPTIMAL emas deb topilgan savollar soni 1 ta 

hisoblanib, faqat 6-savol optimal emas deb topilgan. 

Murakkablik koeffitsiyenti (parametri) odatda ma’lum bir savolga toʻgʻri javob 

bergan subyektlar foizining monoton kamayib borayotgan funktsiyasi sifatida 

tushuniladi: topshiriqni qanchalik kam subyektlar bajargan boʻlsa, uning qiyinchilik 

darajasi shunchalik yuqori boʻladi[3]. Juda oson va juda qiyin fikrlar avtomatik 

ravishda ma’lumotga ega boʻlmaydi. Shuning uchun, koʻpgina testlar uchun oʻrtacha 

qiyinchilikdagi savollar OPTIMAL deb hisoblanadi. Juda oson va qiyin savollarni 

oʻzgartirish yoki testdan olib tashlash kerak. Tadqiqot natijalariga koʻra murakkablik 

darajasi boʻyicha OPTIMAL emas deb topilgan savollar: 1, 3, 24, 35, 61, 71savollar 

hisoblanadi. 

Dastur yordamida olingan natijalar qo‘lda hisoblangan ko‘rsatkichlar bilan 

qiyoslanganda farq topilmadi. Bu psixologik testlarni adaptatsiyasi va modifikatsiyasi 

jarayoniga zamonaviy texnologiyalarning yanada keng jalb etish istiqbollari yuqori 

ekanligini ko‘rsatadi. 

